
Cercava parole antiche

A Mistretta c'è nun puosto vacante,

picchì nni manca n'amico importante,

n'amico mistrittise, paisano,

ca ogn'aranno vinia ri luntano,

e u so nuomo era Enzo Romano.

Ora sta seggia cu l'av'accupare,

ca bravo cuomo a riddo nu cci nnere?
Sempre girava curtigghie e vanedde,

ca ia circanno tante vicchiariedde.

Era bravo e intelligente,

circava ddi parole anticamente,

facia tante dumanne a ddi mischine,

e gnuorno s'attruvao i libbra chine,

parole chi circava nte paise,

regalo chi lassao e mistrittise.

Enzo, ora stu smascio a tia ti passao,

arripuose n Parariso assieme a Dio.
U Parariso è a metà ri via,

i mistrittise sempre pinsamo a tia.

U Parariso è luntano assae,

i mistrittise nu ti scurdamu mae.

Staio parlanno ri Enzo Romano,

ca era nu mistrittise e nun paisano,

ogni anno vinia ri luntano.

S'aspittava u iuorno chi vinia,

ca nta Mistretta purtava allegria,

pa so bravura a dire a poesia.

Nu facia telegramme e manco invite,

tutte l'amici sempri riuniti,

ca si vulievino bene cuomo i frate.

Enzo o 12 giugno t'arrivao n'avviso:
ti chiamao Gesù Cristo o Parariso;
dda truaste tutte i pariente tue,

e su contente ca tu nu suoffre chiue.

Enzo n Parariso stae cuntente,

amici e pariente ca nu ci manca nente;
amicu mio tu contente ha stare,

io corche ghiuorno ti viegno a truare,

e Gesù Cristo chi sò passe curte,

a uno a uno ni riunisce a tutte,

e quanno simo tutte riunite,

facimo sempre feste e stornellate.

Amico mio, tu n Parariso stae,

amici e pariente nu ti scordino mae,

ma quanno ti chiama Dio e ti nni vae,

u tò passato nu si cancella mae.
Sta poesia a fice Vicinzino,
ca quanno a legge si sente a tia vicino.

